
Leeruitkoms: 
Die opdrag sal jou help om te evalueer hoe jy die beradingsmetode op ‘n bepaalde persoon toepas. 
Gebruik die Bybelse metode om GINA te beraad. 

GINA, ‘N WARE UITDAGING 

 
Gina is die ma van 'n student wat ek leer ken het in my studentebediening. Terwyl ek by haar dogter se 

lewe betrokke geraak het, het ek ook met Gina en haar familie redelike goeie vriende geword. Op daardie 

tydstip was ek ook betrokke by berading van 'n vriendin van Gina wat 'n enkelouer was. Gina en haar 

man het geweet van hierdie beradingsverhouding en het my gereeld vrae oor hulle eie huwelik begin vra. 

So het ons beradingsverhouding ontstaan. 

 
Die berading het plaasgevind in 'n groepsopset saam met drie ander egpare wat die soort probleme 

ondervind het wat gewoonlik maar deel is van die eerste huweliksjare. Dit het gelyk na die beste manier 

om te begin, aangesien die paartjies gemaklik gevoel het met mekaar en aangesien ek op daardie 

stadium baie besig was. 

 
Ons het 6 keer op hierdie manier kontak gehad. Elke week moes die pare sekere opdragte in 'n 

huwelikshandleiding voltooi. En elke week het ons daardie materiaal as 'n wegspringplek vir ons 

besprekings gebruik. Alhoewel elkeen wat dit bygewoon het, klaarblyklik waardevolle insig gekry het, 

was dit duidelik dat Gina en haar man Brad, meer as dit nodig gehad het. Ek het toe begin om met Gina 

en Brad alleen te werk. 

 
Brad was die stil, sterk tipe, terwyl Gina se optrede deur haar emosies bepaal is. Hy is 'n alleenloper en 

sy is 'n sosiale vlinder. Gina het die leiding geneem in die ontwikkeling van hulle verhouding. Hulle is 

getroud toe Brad nog gestudeer het en Gina het gewerk om die pot aan die kook te hou. Sy was in beheer 

van die huishouding en was ook die geestelike leier. 

 
Gina se pa is dood toe sy klein was en familie verhoudings was daarna met klippe besaai. Sy en haar ma 

het nie goed oor die weg gekom nie. Dis moontlik dat sy getrou het om weg te kom van die pynlike familie 

verhoudings. So kon sy haarself bevry van die manipulerende beheer van haar ma. 

Brad was nog nie lank 'n Christen nie, maar het ‘n begin gemaak om die geestelike leiding in sy huis te 

neem. Die kinders was skepties oor sy nuwe geloofsentoesiasme en die optrede wat daarmee gepaard 

gegaan het. Gina was self ook redelik wantrouig hieroor. 

 
Gina het by die plaaslike universiteit gestudeer. Sy het vir maatskaplike werk ingeskryf en vakke soos 

sosiologie en psigologie bestudeer. Sy het begin "bevry" voel van huishoudelike take en haar passiewe 

man. Ek wou deel in haar opgewondenheid, maar het haar gemaan om versigtig te wees. Ek het 

voorgestel dat sy haar studies staak totdat haar kinders klaar was met skool. Ek het haar ook gewaarsku 

dat sy onderrig in 'n nie-Bybelse konteks ontvang het, en dat sy wat sy leer, altyd met die Bybel moet 

vergelyk. 

 
Gedurende die beradingsessies het ek Brad aangespoor om die geestelike leier in sy huis te wees. Ek 

het hom gehelp met praktiese idees oor huisgodsdiens en besluitneming. Hy was baie bly oor die nuttige 

boeke wat ek vir hom gegee het om te lees. Ek het Gina aangemoedig om geduldig te wees met Brad, 

aangesien hy besig was om te groei en sy geloofsbene aan die ontwikkel was. Ek het gepleit vir haar 

ondersteuning in hierdie groeiproses, maar sy kon haarself nie help om Brad te kritiseer nie. 

 
Gina het een semester opgehou studeer maar die volgende semester weer ingeskryf. Sy het min kennis 

van die Bybel gehad en daarom het sy haar man gedurig vergelyk met die rolmodelle waarvan sy in die 

klas gehoor het en nie met voorbeelde in die Bybel nie. Sy het al hoe meer ontevrede geraak met haar 

en Brad se verhouding. 

 
In die beradingsessies het dit geblyk dat Gina haarself nie sien as 'n sondaar wat God se genade nodig 

het nie. Sy sou voorgee dat sy saamstem, maar sodra ek aandui dat sy Brad vergewe, het sy van my 

begin verskil. Gina se siening van God se genade het dit goedkoop gemaak. Sy het aangehou eis dat 

haar man moes wees wat sy wou hê, terwyl syself 'n moderne "bevryde" vrou wou wees. Dit het vir my 

gevoel dat sy ons sessies net gemanipuleer het om haar eie doel te bereik. Gedurende 'n besonder 

moeilike sessie het ek Gina hiermee gekonfronteer en sy was so kwaad dat sy amper uitgeloop het. 

 
Ek het die waarheid dat sy Brad manipuleer om te sê en te doen wat sy wou hê vir Gina uitgewys. Ek 

het ook genoem dat sy hom reeds van die begin van hulle huwelik manipuleer. Sy het voorgegee dat sy 

my insig oor manipulasie aanvaar het, maar later het ek agtergekom dat sy eintlik kwaad was. Ek het 

haar daarmee gekonfronteer. Sy kon nie glo dat ek so vermetel was om dit vir haar te sê nie. Ek het 

uitgewys dat sy dieselfde met my probeer het. Hoewel Gina erken het dat ek reg was, was sy steeds 

woedend omdat ek haar sonde so ontbloot het. 

 
Gina het herhaaldelik gesê dat sy nie wou terugkeer na die ou lewe waar sy die onderdanige vrou was 

wat nooit haar man bevraagteken het nie. Sy het vryheid geproe - en wou nog meer hê. Sy hunker na 



onafhanklikheid en haar man en kinders is 'n meulsteen om haar nek. Sy wou hê dat hulle die boodskap 

moet kry: Sy was nou 'n ander mens en hulle moes dit aanvaar. 

 

Volg asseblief die volgende aanwysings:   
1. Terwyl jy die gevalstudie "'n Ware Uitdaging" deeglik lees, dink aan die Bybelse   
    onderskeid tussen die wortels en vrugte.  
  
2. Gaan deur elkeen van die vier sirkels met Gina:  
  
2.1       Verwelkoming:  Die opbou van 'n Godverheerlikende helpende verhouding.    
 Wat is die belangrike aspekte om in gedagte te hou wanneer ‘n verhouding met Gina gebou  
word? 
Wat kan die verhoudingsbou met haar bemoeilik? 
Wat is ‘n moontlike "toegangshek " tot 'n verhouding met haar? 
  
 2.2       Verstaan:  Die versameling van gegewens wat in die rigting van die hart beweeg.     
Versamel en organiseer gegewens aangaande "Gina" volgens die uiteensetting in die 

verstaansfase.  
  
Situasie: Wat is Gina se vorige en huidige lewensomstandighede? Watter positiewe en  

negatiewe druk beleef sy? 
  
Struktuur: Wortels. Wat is kritiese en belangrike elemente van Gina se denke?  
Hoe dink sy oor God, haarself, haar gesin, die lewe?  
Wat is haar begeertes en doelwitte, ens?  
  
Strategie: Vrugte en dorings 

Hoe gedra Gina haar, hoe reageer sy in haar situasie?  Wat is haar strategiese patrone? 

  
Hart/skat:         Wortels, en dieper.  
Wat is haar diepste motiewe, doelwitte, waardes, begeertes, skatte, dryfvere?   
  
2.3   Konfrontering:  Om in liefde die waarheid te praat  -  om God se agenda te bepaal.  
  
Teen hierdie tyd behoort jy ‘n goeie idee te hê van Gina se lewe, haar geskiedenis, haar huidige 

situasie en haar vrugte / dorings en wortels.   
  
Dis jou plig om haar te begelei op die pad na die Kruis, waar ware belydenis, vergifnis en 

hartsverandering kan plaasvind.  



  
Neem in ag dat dit vir haar ‘n baie moeilike fase gaan wees om deur te werk.   
Moralisme, wettisisme en piëtisme gaan haar nie help nie.  
  
Dink vir ‘n oomblik na oor hoe jy haar “honger” genoeg gaan maak om haar gewilliglik na die Kruis 

te laat beweeg, waar sy slegs deur egte belydenis  vergifnis sal kan ontvang en vryspraak van 

haar skuld sal kan ervaar.   
  
Hoe sal jy haar help dat sy haar identiteit (haar sekuriteit, waarde en vermoë)  slegs in Jesus 

vind?  
  
Gedurende jul beradingsessies en groeiende verhouding behoort sekere sleutel -aspekte na die 

voorgrond beweeg het wat jou mag help, om te weet wanneer Gina gereed is vir die uiters 

belangrike konfrontasiefase, waar haar spesifieke wortels sal verander, wat tot gevolg sal hê dat 

haar denke en gedrag sal verander. 

 

 Egte verandering vind slegs plaas in ‘n hart wat dit meer as enigiets anders begeer. 

 

2.4      Aktiveringsfase  

Die Dorings en Wortels wat in Gina se lewe moet verander.  
  

  

  

  

Wat moet sy 

“aflê”?  

  

  

Watter opdragte en 

beloftes moet sy 

”opneem”?  

  

Bybelse tekste wat jy 

sou gebruik  

  

       SKAT  

      

  

  

  

STRUKTUUR  

  

      

  

STRATEGIE  

  

      

  

SITUASIE  

  

      



   
3. Prioriseer  
 Uit die lys hierbo van dorings en wortels; wat sou jy voel is die belangrikste om mee te begin met 

Gina?   
 

 


